
PEMBERITAHU PERTANYAAN DEWAN RAKYAT 

PERTANYAAN : LISAN

DARIPADA TUAN LIEW CHIN TONG [ KLUANG ]

TARIKH 6.3.2018 (SELASA)

SOALAN

Tuan Liew Chin Tong [ Kluang ] minta MENTERI PENDIDIKAN
menyatakan tindakan susulan yang diambil terhadap SJK(C) yang 
memintas larangan Surat Pekeliling Ikhtisas Bil 1/2000 berdasarkan 
senarai-senarai buku tahun 2018 dari 60 buah SJK(C) yang 
dikemukakan oleh beliau kepada Timbalan Menteri Pendidikan II 
semasa ucapan kamar khas beliau pada 27 November 2017.

JAWAPAN

Tuan Yang di-Pertua,

Surat Pekeliling Ikhtisas (SPI) Bil. 1/2000: Penggunaan Buku Kerja di 

Sekolah masih berkuatkuasa sebagai garis panduan penggunaan buku 

kerja sekolah rendah untuk dipatuhi oleh semua Guru Besar dan guru. 

Berdasarkan pekeliling tersebut, pemilihan buku-buku kerja hendaklah 

dilaksanakan oleh panitia mata pelajaran sekolah masing-masing 

berdasarkan kepada keperluan murid, kesesuaian isi kandungan, mutu 

dengan harga yang tidak membebankan ibu bapa. Kementerian 

Pendidikan Malaysia (KPM) melalui Jabatan Pendidikan Negeri dan 

Pejabat Pendidikan Daerah sentiasa memantau dan menasihatkan 

pihak sekolah supaya mematuhi semua SPI yang dikeluarkan. KPM 

juga telah mengambil tindakan sewajarnya terhadap isu yang berulang 

kali dibangkitkan oleh Ahli Yang Berhormat di Parlimen.

